
Seduta tas-26 ta' Ottubru, 2009

Citazzjoni Numru. 587/2008

Kummissarju tal-Artijiet
_VS_

Natale Falzon u Helena Maria Muscat Doublesin

[I-Qorti;

Rat ir-rikors guramentat ipprezentat fis-6 ta’ Gunju 2008 li
permezz tieghu l-attur ippremetta:

1. i permezz ta’ kuntratt fl-Atti tan-Nutar Dottor
Rosario Frendo Randon datat 6 ta’ Lulju 1936, is-sit fSan
Gilian imsejjah “Tal-Fieres” sive “Ta’ Gnien Fieres”,
inghata b'titolu ta’ ¢ens temporanju ghal hamsin sena
dekorribbli mill-15 ta’ Awissu 1936, mill-Kunvent ta’ Santu
Wistin tal-Belt Valletta lil Hamilton Percival Rapinett, liema
kuntratt huwa anness u mmarkat Dok. AM 1.

2. i permezz ta' kuntratt fl-Atti tan-Nutar Dottor
Francis Micallef datat 18 ta’ Frar 1961 (liema kuntratt
huwa anness u mmarkat Dok. AM 2), l-imsemmi sit fSan
Giljan inghata b’éens temporanju ghal hamsin sena mill-
Kunvent ta’ Santu Wistin tal-Belt Valletta lil Evelyn Falzon
bhala mandatarja generali ta’ zewgha Natale Falzon,
liema cens temporanju kien dekorribbli mit-terminazzjoni
tal-kon¢essjoni enfitewtika tas-6 ta’ Lulju 1936, jigifieri
mill-15 ta’ Awissu 1986.

3. llli I-imsemmi kuntratt datat 18 ta’ Frar 1961, gie
kkonfermat fkuntratt fl-Atti tan-Nutar Dottor Francis
Micallef datat 18 ta’ Lulju 1986 (liema kuntratt gieghed jidi
anness u mmarkat Dok. AM 3), fejn hemm ikkonfermat li
¢-Cens ta’ l-imsemmi sit fSan Gilian, li gie fis-sehh
permezz ta’ l-imsemmi kuntratt tas-6 ta’ Lulju 1936, kellu
jigi estiz ghal hamsin sena ohra, dekorribbli mill-15 ta’
Awissu 1986, bl-istess titolu ta’ ¢ens temporanju u b’¢ens
annwu ta’ tlett elef u hames mitt lira Maltin (Lm3,500) Ii
huma ekwivalenti ghal tmint elef, mija u tnejn u hamsin
Ewro u wiehed u tmenin ¢entezmu (€8,152.81). Fuq dan
il-kuntratt is-sit inghata bl-imsemmi kundizzjonijiet mill-
Kunvent ta’ Santu Wistin tal-Belt Valletta lil Natale Falzon
bhala mandatarju ta’” ommu u hutu.

4. i l-intimati nghataw I-imsemmi ¢ens temporanju
ghal perjodu rimanenti tal-hamsin sena dekorribbli mill-15
ta’ Awissu 1986, ta’ I-imsemmi sit fSan Giljan, permezz
tal-kuntratt ta’ divizjoni fl-Atti tan-Nutar Dottor Anthony
Gatt tal-31 ta’ Awissu 1988, liema kuntratt huwa anness u
mmarkat bhala Dok. AM 4.

5. llli l-intimati huma l-unika c¢enswalisti i huma
rikonoxxuti fuq l-imsemmija sit u dan kif huwa kkonfermat
fil-property form mibghuta lill-Ufficju Kongunt, mill-entita’
ekklezjastika meta din il-proprjeta’ giet trasferita lill-Gvern
ta’ Malta, liema property form qgeghda tigi annessa u
mmarkata bhala Dok. AM 5.

6. i I-intimati mill-15 ta’ Awissu 1995 sa [|-14 ta’
Awissu 2008 naqgsu milli jhallsu ¢-¢ens dovut fuq is-sit in
kwistjoni.

7. lIli ghalkemm I-intimati gew imsejha diversi drabi
biex jersqu ghall-hlas huma baqghu inadempjenti.

8. llli sal-lum, l-intimati ghandhom jaghtu s-somma
globali ta’ mija u hamest elef, disa’ mija u sitta u tmenin
Ewro u disgha u erbghin ¢entezmu (€105,986.49)
ekwivalenti ghal hamsa u erbghin elf, u hames mitt lira
Maltin (Lm45,500) bhala arretrati dovuti ghall-perjodu ta’
tlettax-il sena fug imsemmi.

9. Il dwar I-imsemmija arretrati hemm kawza pendenti
guddiem din [-Onorabbli Qorti diversament presjeduta
mill-Imhallef Geoffrey Valenzia bir-rikors numru 399/2008
fl-ismijiet, “Direttur Ufficju Kongunt vs Natale Falzon et”.

10. i ai termini ta’ I-Artikolu 1517 ta’ Kap. 16 tal-Ligijiet
ta’ Malta, ir-rikorrenti jista' jitlob it-terminazzjoni ta’ I-
imsemmija koncéessjoni enfitewtika, I-izgumbrament ta’ |-
intimati mis-sit indikat sabiex is-sit jintradd lura lir-rikorrenti
bil-miljoramenti.

11. llli dan l-agir abbuziv u llegali ta’ l-intimati kkawza
danni lir-rikorrenti.

12. lli peress li r-rikorrenti huwa s-sid tas-sit in kwistjoni,
ghandu nteress |i jitlob dikjarazzjoni minghand din I-
Onorabbli Qorti sabiex il-kon¢essjoni enfitewtika datata 18
ta’ Lulju 1986 tigi tterminata minhabba li I-intimati nagsu li
jhallsu ¢-cens kif dovut ghal perjodu ta’ tlettax-il sena u li
jitlob ukoll id-danni kkagunati bl-adir abbuziv u llegali ta’ I-
intimati fil-konfront tieghu.

13. lli in vista ta’ dan kellha ssir din il-kawza.

Ghaldagstant ir-rikorrenti jitlob bir-rispett lil din [-Onorabbli
Qorti:

1.  Tittermina l-imsemmija koncessjoni enfitewtika tat-
18 ta’ Lulju 1986 u dan ai termini tal-Artikolu 1517 ta’ Kap.
16 tal-Ligijiet ta’ Malta;

2.  Tordna d-devoluzzjoni tas-sit konc¢ess, bil-benefikati
relattivi, favur ir-rikorrenti u tordna I-publikazzjoni ta’ |-att
relattiv billi tinnomina Nutar ghall-publikazzjoni tal-att
relattiv u tiffissa jum, hin u lok ghall-istess publikazzjoni u
tinnomina kuratur biex jidher ghall-eventwali kontumacja
fuq l-att;

3.  Tordna lill-intimati jizgumbraw mis-sit in kwistjoni u
jroddu lura dan is-sit bil-miljoramenti lir-rikorrenti;

4.  Tiddikjara li I-agir tal-intimati huwa wiehed abbusiv u
illegali u b’hekk qieghed johlog danni lir-rikorrent u
ghalhekk huma in solidum jew xort’'ohra jew min minnhom
responsabbli ghal dawn id-danni;

5. Tillikwida d-danni kkagunati lir-rikorrent, jekk hemm
bzonn permezz ta’ periti nominandi; u

6. Tikkundanna lill-intimati jew min minnhom in solidum
jew xort’ohra jhallsu I-istess danni lir-rikorrenti.

Bl-ispejjez u bl-imghax legali kontra I-intimati mil-lum.
Rat id-dikjarazzjoni mahlufa tal-attri¢i u I-lista tax-xhieda.

Rat ir-risposta guramentata tal-konvenuti, ipprezentata fit-
3 ta’ Ottubru 2008, li permezz taghha eccepew:

1. [l d-domandi attrici huma nfondati fil-fatt u fid-
dritt stante illi I-gudizzju mhux integru peress illi l-intimati
m’humiex I-unic¢i proprjetarji tal-fond in kwistjoni imma |-
fond ossija t-Tigullio Restaurant and Discotheque fi Gnien
Fieres, Spinola, San Giljan huwa proprjeta’ indiviza wkoll
ta’ Sands Developments Limited illum J & A Investments
Limited wara divizjoni tas-so¢jeta’ fJ & A Investments
Limited u F & X Developments Limited u ghalhekk I-
intimati ghandhom jigu liberati mill-osservanza tal-
gudizzju.

2. I -Ufficju Kongunt kien irrikonoxxa lil Sands
Development Limited bhala ko-¢enswalist tieghu flimkien
ma’ Natale Falzon u Helena Marie Muscat Doublesin

skond erba’ r¢evuti li jgibu n-numru L508656, M153827 u
tnejn ohra datati 28 ta’ Awissu 1993 |i kopji taghhom ged
jigu hawn annessi u mmarkati bhala dokumenti NF 1, NF
2, NF 3, u NF 4. Barra minn hekk, Sands Developments
Limited akkwistaw sehemhom mill-imsemmija proprjeta’
tramite zewg kuntratti tal-24 ta’ Novembru 1988 fl-atti tan-
Nutar Pierre Cassar u tas-7 ta’ Ottubru 2004 fl-atti tan-
Nutar Dottor Tania Farrugia li kopja taghhom qged jigu
hawn esebiti u mmarkati bhala dokumenti NF 5 u NF 6.

3. lIli ghalhekk ir-rikorrenti messu kien jaf illi ¢-
¢censwalisti tieghu m’humiex biss Natale Falzon u Helena
Marie Muscat Doublesin u ghalhekk fdan I-istadju ma
jistghux jigi kjamati in kawza u |-pretensjonijiet dedotti
kontra I-intimati ghandhom jigu michuda ghax il-gudizzju
mhux integru.

4. i fil-mertu u bla pregudizzju ghal premess,
din il-kawza giet intavolata mir-rikorrenti wara
ectezzjonijiet moghtija mill-intimati fkawza ohra ossija
rikors guramentat numru 399/08GV fl-ismijiet “Direttur
Ufficju Kongunt vs Natale Falzon et”, liema kawza tinsab
differita ghas-sentenza fuq ec¢cezzjoni preliminari ta’
preskrizzjoni kwinkwennali ghall-hlas tac¢-Cens arretrat
differita ghas-sentenza ghas-seduta tat-3 ta’ Ottubru 2008
u dan kif jirrizulta mill-affidavit ta’ Albert Mamo fil-process
odjern stante illi l-intimat Natale Falzon iddikjara bil-
gurament tieghu illi huwa debitur ta’ hames snin ¢ens biss
u ta’ xejn aktar.

5. lli ghalhekk galadarba I-intimat Natale Falzon
u Helena Marie Muscat Doublesin ezercitaw id-drittijiet
taghhom skond il-ligi a tenur tal-Artikolu 2156(a) tal-Kap
XVI tal-Ligijiet ta’ Malta huma m’ghandhomx ikunu
penalizzati u jigu misjuba responsabbli ghal kwalsiasi
danni subiti mill-istess attur minhabba negligenza ta’ I-
istess attur talli ma talabhomx u / jew lil ta J & A
Investments Limited il-hlas ta¢-¢ens annwu u temporanju
fi zmien utili kif stabbilit mil-ligi u dan a bazi tal-massima
Latin qui potoir jure usat neminem damnum causat.

6. i I-intimati gqatt ma gew mitluba biex ihallsu ¢-
¢ens annwu u temporanju arretrat u ghalhekk malli gew
mitluba mill-istess Kummissarju tal-Artijiet, huma kienu
lesti biex ihallsu ¢-¢ens annwu u temporanju arretrat
impost fuq |-art Tal-Fieres u / jew Ta’ Gnien Fieres f'San
Giljan ghall-perjodu ta’ hames snin qgabel l-imsemmija
talba peress li I-ammont mitlub ghas-snin ante¢edenti kien
preskritt a tenur tal-ligi u Il-istess Kummissarju ma kienx
lest li jaccetta |-hlas offert mill-intimati u ppretenda I-hlas
kollu ta’ mija u hamest elef, disa’ mija u sitta u tmenin
Ewro u disgha u erbghin ¢entezmu (€105,986.49) ghall-
perjodu mill-15 ta’ Awissu 1995 sal-14 ta’ Awissu 2008
tant li kellu jigi ntavolat rikors fl-atti ta’ I-ittra ufficjali 985/08
ipprezentata fid-9 ta’ April 2008 a tenur tal-Artikolu 466
tal-Kap Xl tal-Ligijiet ta’ Malta.

7. llli l-esponenti biex jezimu ruhhom minn
kwalsiasi responsabbilta’ ged jiddepozitaw tant I-awtorita’
tal-Qorti ¢-¢ens annwu u temporanju arretrat ghall-perjodu
ta’ sitt snin bejn il-15 ta’ Awissu 2003 sal-14 ta’ Awissu
2009 impost fuq is-sit San Giljan imsejjah Tal-Fieres sive
Ta’ Gnien Fieres, li jammonta ghal tmienja u erbghin elf,
disa’ mija u sittax-il Ewro u erbgha u tmenin ¢entezmu
(€48,916.84) ekwivalenti ghal wiehed u ghoxrin elf Lira
Maltin (Lm21,000) bir-rata ta’ tliet elef u hames mitt Lira
Maltin (Lm3,500) fis-sena li kopja tac-cedola relattiva qed
tigi hawn annessa u mmarkata bhala dokument NF 7.

8. Il bil-kuntratt tat-18 ta’ Lulju 1986 fl-atti tan-
Nutar Francis Micallef esebit dokument AM 3 fil-pro¢ess
ma jirrizulta ebda kundizzjoni ghall-hall tal-kuntratt fil-kaz
ta’ non pagament tac-cens annwu u temporanju ta’ tliet
elef u hames mitt Lira Maltin (Lm3,500) fis-sena.

9. i skond il-gurisprudenza odjerna ossija s-
sentenza deciza mill-Qorti ta’ [-Appell fil-25 ta’ April 2008
filkkawza fl-ismijiet “Kummissarju ta’ I-Artijiet vs Grand
Hotel Excelsior Limited” gie deciz illi I-patt commissorium
tacitum ma japplikax fil-kuntratt ta’ enfitewsi sakemm ma
jkunx hemm klawsola espressa fil-kuntratt ghall-hall tal-
istess koncessjoni emfitewtika u ghalhekk ma jistax
jintalab il-hall tal-kuntratt a bazi tal-kuntratt innifsu imma

se mai a bazi tal-Artikolu 1517 tal-Kap XVI tal-Ligijiet ta’
Malta.

10. lIli ma jistax jinghad illi I-intimati huma moruzi
meta huma dejjem riedu jhallsu I-ahhar hames snin ¢ens
arretrat li ma giex accettat mir-rikorrenti u ghalhekk
kellhom jiddepozitaw il-pagament ta’ sitt snin ¢ens annwu
u temporanju galadarba ghalqet skadenza ohra fl-14 ta’
Awissu 2008 u ghalhekk huma qed jiddepozitaw il-
pagament imsemmi fir-Registru tal-Qorti kontra I-istess
rikorrenti, u konsegwentement huma m’ghandhom jaghtu
xejn lill-attur u huma pjenament saldati oltre I-fatt illi J & A
Investments Limited gatt ma gew mitluba biex ihallsu
kwalsiasi ¢ens annwu u temporanju arretrat ghall-perjodu
li mhux preskritt.

11. lIli skond il-gurisprudenza ta’ dawn il-Qrati ma
jistax jintalab il-hall tal-kuntratt kontra J & A Investments
Limited u F & X Developments Limited meta huma gew
rikonoxxuti mill-Ufficju Kongunt bhala ko-censwalisti
temporanji skond ricevuti dokument NF 1 u NF 2 u ma
gew qatt mitluba biex ihallsu ¢-¢ens annwu u temporanju
arretrat mhux preskritt la b’ittra legali u wisq anqas b’ittra
ufficjali.

12. lIli bla pregudizzju ghal premess illi kieku
jinstab illi l-attur kellu dritt jitlob il-hall ta’ dan il-kuntratt
ghall-inottemporanza tal-patttijiet kuntrattwali ossija tan-
nuqggas ta’ pagament il-Qorti tista’ wkoll taghti Zmien ghall-
purgazzjoni tal-mora kif stipulat fl-Artikolu 1519(2) tal-Kap
XVII tal-Ligijiet ta’ Malta.

13. lIli barra minn hekk galadarba sar id-depozitu
fir-Registru tal-Qorti l-atturi m’ghandhomx dritt jitolbu |-
pagament ta¢-cens annwu u temporanju arretrat hlief
ghall-hames snin stipulati mill-ligi fdan il-kaz sitt snin ghax
kif diga’ inghad ghalget sena ohra ta’ ¢ens annwu u
temporanju fl-14 ta’ Awissu 2008 biex b’hekk m’hemm
ebda raguni ghat-talba ghar-rizoluzzjoni tal-koncessjoni
emfitewtika temporanja dedotta mill-attur u ghalhekk it-
talbiet ta’ l-attur ghandhom jigu respinti bl-ispejjez kontra
tieghu.

14. llli barra minn hekk ir-rikorrenti ma jistax
jippretendi kif ged jaghmel fl-affidavit anness mar-rikors
guramentat ta’ Albert Mamo biex jitlob il-hall ta’ I-istess
kon¢essjoni u jitlob it-terminazzjoni tal-koncessjoni
emfitewtika ghax il-fond mhux qed jintuza skond il-
potenzjal tieghu stante illi din ma kienet |-ebda kundizzjoni
kuntrattwali entrata bejn il-Patrijiet Agostinjani u l-intimati
odjerni.

15. Salv e¢cezzjonijiet ohra.

Rat id-dikjarazzjoni mahlufa tal-konvenuti u [-lista tax-
xhieda.

Semghet il-provi u rat |-affidavits prodotti;

Rat [-atti processwali, u |-verbal tas-seduta tal-11 ta’
Marzu 2009 (fejn I-Avukati trattaw il-kawza) u li permezz
taghha ukoll il-kawza thalliet ghas-6 ta’ Mejju 2009ghas-
sentenza dwar |-ewwel tlett talbiet tal-atturi;

Rat is-sentenza taghha tas-6 ta’ Mejju 2009 illi fiha
ddecidiet:

[lli kif jidher ¢ar mill-atti din il-kwistjoni kellha iter twil mhux
hazin. ll-konvenuti kienu akkwistaw |-utile dominju tal-
propjeta in kwistjoni fl-1988 (permezz ta’ att ta’ divizjoni);
sussegwentement trasferew fdarbtejn (1989 u 2004)
sehem indiviz (b’kollox kwint) mill-istess utile dominju lis-
so¢jeta’ Sands Development Limited. (issa J & A
Investments Limited). Sal-1993 meta d-direttarju kienet
ghadha I-Ordni tal-Patrijiet Karmelitani, il-konveuti bagghu
jhallsu ¢-¢ens u s-socjeta’ Sands hija ndikata bhala wahda
mill-pagaturi. Meta sar it-trasferiment tal-proprjeta’ tal-
ordnijiet religjuzi lill-Gvern gew indikati biss il-konvenuti
bhala I-utilisti. Fir-rigward tal-hlasijiet tac-¢ens mill-1993
sal-2003 hemm nuggas ta’ gbil u hemm pendent
proceduri legali ohrajn. Biss wara li nfethet din il-kawza |-
konvenuti u s-soc¢jeta’ J & A iddepozitaw il-Qorti [-ammonti
dovuti bejn is-snin 2003 — 2009 (fol 87).

L-ewwel eccezzjonijiet huma fis-sens li I-gudizzju mhux
integru ghaliex ma tharrkitx is-socjeta Sands (issa J & A).
Ghandu jinghad illi I-attur gatt ma gie nformat formalment
bit-trasferiment jew saritlu xi talba biex jirrikonoxxi lis-
so¢jeta’ msemmija hlief permezz tal-ittra tal-25 ta’
Settembru 2008 (fol. 114). Ghalhekk qatt ma kien
f'pozizzjoni mid-dokumenti fil-pussess tieghu li jkun jaf li
sar it-trasferiment sia pure r-ricevuti li saru mill-patrijiet
kienu jsemmu lis-so¢jeta’ Sands wara I-ismijiet tal-
konvenuti. Dan pero’ ma ffissirx wisq ghaliex kull persuna
ghandha dritt thallas id-dejn ta’ haddiehor sakemm ma
jkunx hemm pregudizzju lid-debitur. Wiehed ghandu jghid
ukoll li d-dokumenti li |-attur ir¢ieva minghand |-awtoritajiet
tal-knisja (jew l-ordni koncernata) kienu jindikaw biss lill-
konvenuti bhala utilisti.  Kwindi kien sta ghall-istess
konvenuti li jitolbu |-kjamata in kawza tas-socjeta’ J & A —
haga li ma ghamluhiex. L-attur ghalhekk harrek tajjeb u
kien id-dover tal-konvenuti u tal-akkwirenti tas-sehem mill-
utile dominju li jinformawh formalment bit-trasferimenti.
Kwindi |-e¢¢ezzjonijiet fir-rigward se jigu respinti.

It-talba attrici hija bbazata fuq I-artikolu 1517 tal-Kodiéi
Civili li jghid illi I-padrun dirett jista’ jitlob il-hall tal-enfitewsi
Jjekk ic-censwalist ikollu jaghti bhala ¢ens somma daqs
kemm igibu ¢-cnus ta’ tlett snin. Ghalhekk |-e¢¢ezzjoni tal-
konvenuti illi I-kawza ut sic mhux proponibbli a bazi tas-
sentenza fil-kawza fl-ismijiet “Kummissarju tal-Artijiet
vs Grand Hotel Excelsior Limited” (Appell 25 ta’ April
2008) hija ghal kollox infondata ghaliex dik il-kawza kienet
ibbazata fug nuqgas tas-socjeta’ konvenuta li timxi fuq
obbligazzjoni naxxenti mill-istess kuntratt. F’din il-kawza -
attur ged jibbaza t-talba tieghu fuq dak li tghid I-istess ligi.

Ma hemmx dubju addirittura li d-direttarju jista’ jitlob anke
flimkien il-hlas u xoljiment a bazi tal-morozita’ tal-hlas. Gie
nfatti ritenut illi: Dawn it-talbiet fl-istess kawza huma hekk
konsentiti Ii jigu proposti bis-sahha tal-artikolu 1519 (1) tal-
Kodici Civili. Kif ritenut a propozitu fid-decizjoni tal-Qorti
tal-Kummerc¢ tal-26 ta’ Novembru 1955 fl-ismijiet
“Giuseppe Mifsud vs Emanuele Dingli”, fil-waqt li jitlob
id-devoluzzjoni tal-fond, il-padrun dirett jista’ jitlob ukoll il-
hlas ta¢-cnus maghluga. (“Paul Borg et vs John Abela

et” deciza mill-Prim’ Awla fit-28 ta’ Marzu 2003.) Din hija
fuq kollox ripetizzjoni ta’ dak li jghid I-artikolu 1591 (1) tal-
Kodici Civili, u ¢ioe’ illi: Fil-kazijiet imsemmija fl-ahhar
zewgq artikoli qabel dan, il-padrun dirett jista’ fl-istess waqt
jitlob jitlob il-hall tal-enfitewsi u |-hlas tac-¢nus maghluqa.
Is-sub-artikolu (2) imbaghad jghid illi. “/zda I-Qorti tista’
fkull wiehed minn dawn il-kazijiet taghti Zzmien moderat
skond i¢-cirkostanzi, ghall-hlas ta¢-cnus maghluqa ... ”

Fil-kaz in ezami I-attur ma kellux ghalfejn jaghmel iz-zewg
talbiet ghaliex il-kwistjoni tal-arretrati ged tigi mistharrga
fkawza ohra. M’hemmx dubju langas li meta Jiet istitwita
I-kawza |-konvenuti kienu moruzi faktar minn tlett snin
¢nus — anzi hames snin biex wiehed ikun preciz; dan gie
mhux biss ammess fil-kawza I|-ohra msemmija — ara d-
depozizzjoni tal-konvenut fejn biex jirribatti |-mistogsija
dwar il-gurament decizorju qal li ma ghandux jaghti aktar
minn hames snin ¢nus — u anke mill-istess ¢edola ta’
depozitu li kopja taghha hija esebita a fol 87; liema ¢edola
giet prezentata wara li_infethet il-kawza. Ghandu jinghad
gabel xejn li I-Qorti assolutament ma tagbilx mal-argument
tal-konvenuti li donnhom jippretendu li l-attur kellhu
joqghod jigri warajhom biex ihallsun! Dan kien dover
taghhom u ma kellhom ebda dritt jippretendu li I-attur kellu
joqghod jitltobhom ihallsu.

Fis-sentenza fug imsemmija “Giuseppe Mifsud vs
Emanuele Dingli” |-Qorti wara li esponiet il-principju fuq
imsemmi, qalet ukoll: “/mma [-padrun dirett ma jistax
Javvanza talba ghax-xoljiment ta’ I-enfitewsi jekk hu jkun
sejjah lic-¢censwalist biex ihallas ic-cnus u dan ikun hallas
dawn i¢-¢nus.” Dan ghaliex allura f'dak il-mument ladarba
sar il-hlas, I-obbligazzjoni tkun giet estinta. F’dan il-kaz, il-
hlas ma sarx izda wara li |-kawza nfethet I-konvenuti
ddepozitaw i¢-¢nus li bdew jiddekorru mill-2003 taht I-
awtorita’ tal-Qorti. Il-konvenuti pero’ ma gaghdux attenti
bizzejjed biex jiddepozitaw I-ammont shih minghajr ma
nagqsu l-ammont li soltu jithnaqqas ghall-ispejjez ta’ I-
istess proc¢edura.

Anke fis-sentenza “C. Stivala Limited vs S Cassar”
deciza fl-4 ta’ Lulju 2001, il-Qorti galet illi “/adarba pero’ I-

hlas sar ... fil-mori tal-kawza ghal darba darbtejn u bla
ebda raguni ma giex accettat mis-socjeta attrici mela
allura din il-Qorti thoss li s-socjeta’ attrici ghandha tirtira |-
istess ammonti depozitati mertu tal-kawza odjerna.” Dan
jikkonferma |-insenjament ta’ Ricci (Vol VIII pagna 82)
citat mill-konvenut, illi questa domanda e’ proponibile
sinche I’ enfiteuta e’ in mora, non lo e’ piu’ dopo che la
mora si e’ pagata mediante il pagamento o I’ offerta reale
degli arretrati dovuti.

Naturalment depozitu gudizzjarju validament maghmul
jiswa dags pagament (“Remigio Camilleri vs Joseph
Caruana Soler et” deciza mill-Prim’ Awla fis-27 ta’ April
1965, Interessanti I-fatt Ii din il-kawza ddiskutiet kif kellu
jsir id-depozitu gudizzjarju biex issir il-purgazzjoni tal-
mora, izda kif gia’ inghad fil-kaz odjern il-konvenuti ma
ddepozitawx l-ammont intier izda naqqsu I-ispejjez tal-
istess procedura.

Fic-Cirkostanzi I-Qorti pero’ thoss Ii ladarba |-konvenuti
urew disponibbilta’ ¢ara biex ihallsu ¢-¢cnus dovuti ghall-
ahhar hames snin ghandha taghtihom c¢ans Ii jhallsu u
tapplika |-provvedimenti I-artikolu 1591 (2) tal-Kap. 16.

Ghaldaqstant il-Qorti filwaqt li tichad I-ec¢ezzjonijiet tal-
konvenuti, tapplika I-provvedimenti tal-artikolu msemmi u
taghti lill-istess konvenuti xahar zmien biex ihallsu (jew
jiddepozitaw il-Qorti fkaz ta’ rifijut) l-ammont intier ta’
hames snin c¢ens fi zmien xahar mil-lum. Il-kawza
ghalhekk qed tigi differita biex fis-seduta li jmiss il-Qorti
jkollha nformazzjoni fir-rigward u taghti d-decizjoni finali
taghha dwar l-ewwel tlett talbiet attrici kif proposti.

L-ispejjez ta’ din is-sentenza huma ukoll riservati ghall-
gudizzju imsemmi’.

Rat il-verbal tas-seduta tal-15 ta’ Gunju 2009 illi minnu
jirrizulta li I-konvenuti ddepozitaw taht |-Awtorita’ tal-Qorti
l-ammont intier kif imsemmi u ukoll illi I-kawza giet differita
ghas-sentenza finali.

Ikkunsidrat;

lIli huwa car li ladarba sar id-depozitu kif ordnat mill-Qorti
ma hemmx lok li [-istess Qorti ttemm il-koncessjoni
enfitewtika kif mitlub. Ma jirrizultax langas li bid-dewmien
tal-hlas, l-attur sofra xi danni li ghandu dritt jitlob jigi
rizarcit. Jibga’ allura biss il-kwistjoni tal-ispejjez.

Huwa car li ghalkemm [-attur ippropona kawza li setghet
giet evitata, dak li kkawza u pprecipita I-kwistjoni kif
zviluppat kien in-nuggas da parti tal-konvenuti li ghal
zmien twil naqgsu li jhallsu |-kanone ghar-ragunijiet gia’
spjegati. Kif gia’ qalet il-Qorti fis-sentenza precedenti, kien
obbligu taghhom [i jhallsu minghajr ma jistennew
interpellazzjonijiet. Ghalhekk kollox ma’ kollox din il-Qorti
thoss li huma ghandhom ihallsu Il-ispejjez tal-kawza.

Ghal dawn il-motivi [|-Qorti tastjeni milli tiehu
konjizzjoni ulterjuri tal-ewwel tlett talbiet; tichad it-

talbiet I|-ohra; Il-ispejjez tal-kawza jithallsu mill-
konvenuti.

Mogrija.

< Sentenza Finali >

